
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqola qurilish materiallari sanoatida innovatsion jarayonlarni boshqarish va tarmoqni texnologik 
jihatdan yangilash masalalariga bagʻishlangan. Tadqiqotda Qoraqalpogʻiston Respublikasining xomashyo salohiyatidan 
foydalangan holda “innovatsion mahsulot – yuqori qoʻshilgan qiymat” zanjirini yaratish istiqbollari tahlil qilinadi. Maqolada 
ishlab chiqarish jarayonlarini modernizatsiyalash va mahalliy xomashyo asosida sertifikatlangan, raqobatbardosh qurilish 
materiallari ishlab chiqarish strategiyasi asoslab berilgan. 

Kalit so‘zlar: qurilish materiallari sanoati, innovatsion rivojlanish, modernizatsiya, Qoraqalpogʻiston Respublikasi, 
diversifikatsiya, raqamli iqtisodiyot, investitsiya, mahalliy xomashyo, strategik transformatsiya.

Abstract. This article addresses the management of innovative processes in the construction materials industry and the 
technological modernization of the sector. The study analyzes the prospects for creating an "innovative product - high 
added value" chain utilizing the raw material potential of the Republic of Karakalpakstan. The paper substantiates a 
strategy for modernizing production processes and manufacturing certified, competitive construction materials based on 
local raw resources.

Keywords: construction materials industry, innovative development, modernization, Republic of Karakalpakstan, 
diversification, digital economy, investments, local raw materials, strategic transformation.

Аннотация. Данная статья посвящена вопросам управления инновационными процессами в промышленности 
строительных материалов и технологического обновления отрасли. В исследовании анализируются перспективы 
создания цепочки "инновационный продукт - высокая добавленная стоимость" с использованием сырьевого 
потенциала Республики Каракалпакстан. В статье обоснована стратегия модернизации производственных 
процессов и производства сертифицированных, конкурентоспособных строительных материалов на основе 
местного сырья.

Ключевые слова: промышленность строительных материалов, инновационное развитие, модернизация, 
Республика Каракалпакстан, диверсификация, цифровая экономика, инвестиции, местное сырье, стратегическая 
трансформация.

K I R I S H
Qurilish materiallari sanoati Qoraqalpogʻiston Respublikasining ijtimoiy-iqtisodiy rivojlanishida katta 

ahamiyatga ega. U mintaqada uy-joy, infratuzilma va ijtimoiy obyektlar qurilishi boʻyicha keng koʻlamli dasturlarni 
amalga oshirish uchun poydevor vazifasini bajaradi. Tarmoqning ahamiyati qurilish majmuasini modernizatsiya 
qilish va aholini arzon uy-joy bilan taʼminlash boʻyicha davlat siyosati doirasida yanada ortib bormoqda.

Oʻzbekiston Respublikasi iqtisodiyoti, xususan, strategik muhim tarmoq hisoblangan qurilish kompleksining 
evolyutsion rivojlanish tendensiyalari va istiqbolli paradigmalarini belgilovchi normativ-huquqiy baza iqtisodiy 
oʻsishning fundamental yoʻnalishlarini belgilab beradi [1,2]. Mazkur hujjatlar doirasida amalga oshirilayotgan 
tizimli tarkibiy transformatsiyalar, ishlab chiqarishni diversifikatsiyalash va texnologik modernizatsiya jarayonlari 
tarmoqning innovatsion salohiyatini oshirishga xizmat qilmoqda. Ayniqsa, raqamli iqtisodiyot platformalari va 
IT-infratuzilmasini sohaga chuqur integratsiya qilish milliy iqtisodiyotning global bozordagi raqobatbardoshligini 
taʼminlovchi strategik omil sifatida namoyon boʻlmoqda.

Qoraqalpogʻistonda mazkur tarmoq boy va xilma-xil mahalliy xomashyo bazasiga asoslangan. Mintaqada 
sement, ohak va gipsokarton uchun - gips va ohaktosh zaxiralari, gʻisht uchun gillar hamda energiya 
samaradorligi uchun muhim boʻlgan bazalt plitalari ishlab chiqarish uchun Qarataoʻ togʻlaridagi bazalt zaxiralari 
mavjud. Bugungi kunda asosiy eʼtibor import oʻrnini bosish va zamonaviy energiya tejamkor texnologiyalarga 
oʻtishga qaratilmoqda.

M A V Z U G A  O I D  A D A B I Y O T L A R  T A H L I L I
Shumpeter oʻzining klassik asarida innovatsiyalarni iqtisodiy rivojlanishning asosiy harakatlantiruvchi 

kuchi deb ataydi va ularni “ishlab chiqarish omillarining yangi kombinatsiyasi” sifatida taʼriflaydi  [3]. Qurilish 
materiallari sanoatida bu yangi xom ashyo turlarini (masalan, mintaqaviy barxan qumlari) ishlab chiqarishga 
joriy etishda namoyon boʻladi.

Maykl Porterning taʼkidlashicha, “Mintaqaviy klasterlar innovatsiyalar uchun qulay muhit yaratadi va 
korxonalarning raqobatbardoshligini oshiradi” [4]. Qoraqalpogʻiston sharoitida qurilish materiallari klasterlarini 
tashkil etish korxonalar oʻrtasida texnologik transferni tezlashtirishga xizmat qiladi.

Mahalliy olimlardan Sh. Nazirova Oʻzbekiston sanoat tarmoqlarida innovatsiyalarni joriy etishda 
investitsiyaviy muhitning rolini tadqiq etgan. Muallifning fikricha, “Innovatsion faoliyatning samaradorligi 
toʻgʻridan-toʻgʻri korxonaning texnologik tayyorgarlik darajasi va moliyaviy resurslarning mavjudligiga bogʻliq” 
[5]. 

S.Hamidov oʻz tadqiqotlarida qurilish materiallari sanoatida innovatsiyalarni asosan energiya tejamkor 
texnologiyalar bilan bogʻlaydi. Uning taʼkidlashicha, “Tannarxni pasaytirishning eng samarali yoʻli — ishlab 
chiqarish jarayonida texnologik innovatsiyalarni qoʻllash orqali energiya sarfini optimallashtirishdir”[6]. Bu 
Qoraqalpogʻistonning yuqori energiya talab qiladigan sanoat korxonalari uchun oʻta dolzarbdir.

I.P.Najimov oʻz tadqiqotlarida mintaqaviy sanoat tizimining barqarorligini taʼminlashda boshqaruv 
innovatsiyalari va mahalliy resurslardan foydalanish samaradorligiga alohida urgʻu beradi. Olimning 
taʼkidlashicha, “Mintaqaviy sanoat majmualarining raqobatbardoshligi nafaqat texnologik yangilanish, balki 
mavjud tabiiy-iqtisodiy resurslarni innovatsion boshqaruv usullari orqali ishlab chiqarish zanjiriga integratsiya 
qilish darajasi bilan belgilanadi”. Bu Qoraqalpogʻistonda qurilish materiallari ishlab chiqarishda mahalliy xom 
ashyo bazasidan innovatsion usullarda foydalanish zarurligini ilmiy asoslaydi [7].

T A D Q I Q O T  M E T O D O L O G I YA S I
Ushbu tadqiqotda Qoraqalpogʻiston Respublikasining 2020–2024-yillardagi statistik koʻrsatkichlari tizimli 

tahlil qilindi. Tahlilda iqtisodiy-statistik guruhlash, dinamik qatorlarning oʻrtacha yillik oʻsish surʼatlarini hisoblash 
va hududiy konsentratsiyani baholash usullaridan foydalanildi. Asosiy eʼtibor ishlab chiqarish samaradorligi, 
tashqi savdo balansi va investitsiyaviy faollik oʻrtasidagi bogʻliqlikni aniqlashga qaratildi.

T A H L I L  V A  N A T I J A L A R 
Qoraqalpogʻistonning umumiy sanoat tuzilmasi tarkibida  qurilish materiallari sanoatining nisbiy ahamiyatini 

baholash natijalari quyidagicha xulosalar chiqarish imkonini berdi (1-jadval).

1-jadval. Qoraqalpogʻiston Respublikasi qurilish materiallari sanoatining tarkibiy koʻrsatkichlari[8]

Koʻrsatkichlar Oʻlchov 
birligi 2020 2021 2022 2023 2024 Yillik oʻrtacha 

oʻsish surʼati (%) 
1. Qoraqalpogʻiston 
Respublikasi 
sanoatining umumiy 
hajmida qurilish 
materiallari sanoati 
mahsulotlarining ulushi

% 4,27 4,01 4,52 6,42 6,28 10,8%

2. Qoraqalpogʻiston 
Respublikasi sanoatida 
korxonalarning umumiy 
soni

dona 2.918 3.211 3.633 3.666 2.446 -4,1%

3. Qurilish materiallari 
sanoatida korxonalar 
soni

dona 438 453 735 539 584 +7,7%

4. Qurilish materiallari 
sanoati bir korxonasiga 
toʻgʻri keladigan oʻrtacha 
mahsulot hajmi

mln. soʻm/
dona 1 247,49 1 348,83 1 176,60 1 982,90 2 508,56 +18,9%

Jadvaldan koʻrish mumkinki, umumiy sanoat mahsulotida qurilish materiallari sanoati ulushi oʻrtacha yillik 
10,8% ga oʻsdi.  Ushbu oʻsish Qoraqalpogʻiston iqtisodiyotida tarmoqning oʻsib borayotgan makroiqtisodiy rolini 
koʻrsatadi. Sanoatning umumiy hajmida qurilish materiallari sanoati mahsulotlari ulushining oshishi innovatsion 
strategiyalarni shakllantirish uchun davlat aralashuvi zarurligini asoslaydi, chunki tarmoq yirik investitsiya va 
infratuzilma loyihalarini amalga oshirish uchun muhim ahamiyat kasb etmoqda.

 Bundan tashqari qurilish materiallari sanoati korxonalari soni  2022-yildagi keskin sakrash bilan (735 
birlikkacha)  barqaror oʻsishni koʻrsatmoqda (+7.7%). Bu 2024-yilda Qoraqalpogʻiston Respublikasi sanoatidagi 
korxonalar sonining umumiy kamayishi fonida sodir boʻlmoqda (-4.1%). Qurilish materiallari sanoatida 
korxonalar sonining koʻpayishi ichki raqobatning kuchayotganini koʻrsatadi. Bunday sharoitda yagona barqaror 
raqobat ustunligi innovatsion boshqaruv va mahsulot sifati hisoblanadi. Texnologik modernizatsiyaga qodir 
boʻlmagan korxonalar bozordan chiqib ketishi ehtimoli juda yuqori, buni bir korxonaga toʻgʻri keladigan oʻrtacha 
mahsulot hajmining keskin oʻsishi (+18.9%) tasdiqlaydi, bunda aytish mumkinki, yirikroq va samaraliroq 
ishtirokchilar bozor ulushini egallamoqda.

Qurilish materiallari sanoatining asosiy makroiqtisodiy dinamikasi shuni koʻrsatadiki, sohada ishlab 
chiqarish, eksport va import oʻrtasida tizimli nomutanosiblik mavjud (2-jadval).

2- jadval. Qurilish materiallari sanoatining asosiy koʻrsatkichlari dinamikasi [8] 

Asosiy 
Koʻrsatkichlar

Oʻlchov 
birligi 2020-yil 2021-yil 2022-yil 2023-yil 2024-yil Yillik oʻrtacha oʻsish 

surʼati (%)

Ishlab chiqarish 
hajmi mlrd. soʻm 599.86 665.31 827.11 1074.84 1439.81 +24.5%

Eksport hajmi ming. doll. 6099.00 5534.02 282.37 6539.00 4563.43 -7.1%

Import hajmi ming. doll. 35219.87 33305.12 46494.00 43163.07 50172.13 +9.3%

Tashqi savdo 
balansi ming. doll. -29120.87 -27771.10 -46211.63 -36624.07 -45608.70 +11.2%

Ishlab chiqarishdagi shiddatli oʻsish (+24.5%) eksportdagi manfiy dinamika  (-7.1%) bilan birga kechmoqda. 
Bu tizimli nomutanosiblikni koʻrsatadi. Ushbu jadal oʻsish, asosan, hukumatning Qoraqalpogʻistonni ijtimoiy-
iqtisodiy rivojlantirishga oid keng koʻlamli davlat dasturlari bilan bogʻliq boʻlib, bu ichki bozordagi agressiv talab 
tomonidan qoʻllab-quvvatlangan. Qurilish materiallari sanoati korxonalari tashqi raqobatbardoshlikka erishish 
oʻrniga, asosan ichki bozordagi mavjud talabni qondirishga qaratilmoqda. Innovatsion boshqaruv strategiyasi 
mahsulot sifatini xalqaro standartlarga moslashtirishga, eksport geografiyasini diversifikatsiyalashga qaratilishi 
kerak. 

Import hajmining barqaror oʻsishi (+9.3%) va tashqi savdo defitsitining yomonlashuvi (+11.2% defitsit 
oʻsishi) qurilish materiallari sanoatining tashqi resurslarga (ayniqsa texnologik uskunalar va xom-ashyoga) 
boʻlgan qaramligini tasdiqlaydi. Bundan koʻrinadiki, korxonalar innovatsion boshqaruv orqali import oʻrnini 
bosuvchi texnologiyalarni mahalliylashtirishga va mahsulot tannarxida asosiy oʻrin tutadigan import materiallar 
ulushini kamaytirishga harakat qilishlari lozim.

Bundan tashqari qurilish materiallari sanoatining texnologik va xom-ashyo qaramligini aniqlash va 
innovatsion boshqaruv strategiyalari uchun import oʻrnini bosishning asosiy yoʻnalishlarini belgilash maqsadida 
tahlil amalga oshirildi. Mazkur tahlil texnologik va xom-ashyo qaramligining aniq manbalarini koʻrsatib, 
innovatsion boshqaruv strategiyalarini shakllantirish uchun asos boʻladi (3-jadval).

3-Jadval. Qurilish materiallari sanoati  importining kritik mahsulot guruhlari dinamikasi [8]

T/r
Mahsulot Guruhi

(Kritik import 
vektori)

2020-yil 2021-yil 2022-yil 2023-yil 2024-yil
Yillik oʻrtacha 
oʻsish surʼati 

(%)

Jami import 
tarkibidagi ulushi 

(2024y, %)

1.
Yogʻoch va yogʻoch 
mahsulotlari (Xom-
ashyoviy qaramlik)

17002.3 16408.0 24206.1 25123.0 26380.0 +11.5% 52.5%

2.
gips, sement asosli 
birikmalar (Maxsus 
quruq aralashmalar)

1223.1 1179.6 2581.0 3383.0 3332.9 +28.5% 6.6%

3.

metall 
konstruksiyalar va 
butlovchi qismlar 
(Texnologik)

638.1 1,308.2 1,283.4 1007.2 1271.7 +18.7% 2.5%

Jadvaldan koʻrish mumkinki, yogʻoch va yogʻoch mahsulotlari import hajmining yarmidan koʻpini (birgina 
2024-yilda 52.5%) tashkil etadi va oʻsishda davom etmoqda (+11.5%). Bu, qurilish materiallari sanoatining asosiy 
tarkibiy elementlarga (eshik, rom, pol va h.k) boʻlgan xom-ashyoviy qaramligining fundamental muammosini 
koʻrsatadi. Bundan koʻrinadiki, innovatsion boshqaruv strategiyasi zamonaviy muqobil variantlarni (masalan, 
kompozit panellar, yengil poʻlat konstruksiyalar yoki mahalliylashtirilgan sintetik materiallar) ishlab chiqarish va 
joriy etishga qaratilishi kerak. Bu, tannarxdagi moddiy xarajatlar  ulushini kamaytirish imkonini beradi.

Shuningdek, Gips va sement asosli birikmalar ( 28.5%) va Metall Konstruksiyalar (+18.7%) eng yuqori oʻsish 
surʼatlariga ega. Bu oʻsish tarmoqning texnologik jihatdan murakkab (tez qotuvchi, yuqori mustahkamlikdagi) 
mahsulotlarga boʻlgan talabi oshganini bildiradi. Bu, ishlab chiqarish asosiy fondlarining koʻpayishi bilan 
toʻgʻridan-toʻgʻri korrelyatsiyaga ega. Qurilish materiallari sanoati korxonalari bu talabni mahalliy resurslardan 
foydalangan holda qondira olmayapti. Shu sababli, yuqori qoʻshilgan qiymatli maxsus sement turlari va aniq 
oʻlchamli metall konstruksiyalarni loyihalashtirish va ishlab chiqarishni mahalliylashtirish lozim.

Bundan tashqari moliyaviy koʻrsatkichlar dinamikasi tahlili investitsiya salohiyati va ilgari amalga oshirilgan 
modernizatsiya chora-tadbirlarining ijobiy taʼsiri mavjudligini tasdiqlaydi. Bu esa innovatsion strategiyalarni 
yanada rivojlantirish uchun asos boʻladi (4-jadval).

4-jadval. Qoraqalpogʻiston Respublikasi qurilish materiallari sanoati korxonalarining moliyaviy koʻrsatkichlari 
dinamikasi (2020-2024-yillar) [8]

Koʻrsatkich Oʻlchov 
birligi 2020 2021 2022 2023 2024

Oʻrtacha yillik 
oʻsish surʼati

(2020-2024, %)

Asosiy 
kapitalga 
investitsiyalar

mlrd. soʻm 126,8 158,4 196,5 170,6 187,9 10,35%

Zararlarning 
umumiy 
miqdori

mlrd. soʻm 11,5 10,3 9,9 9,5 10,0 -3,48%

Jadvaldan koʻrinadiki, asosiy kapitalga investitsiyalar hajmi oʻrtacha yillik 10,35% darajasida barqaror 
oʻsishni koʻrsatmoqda. 2024-yilga kelib investitsiyalar hajmi 187,9 mlrd soʻmga yetdi. Bu fakt korxonalarining 
texnologik yangilanishga tayyorligini koʻrsatadi. Davom etayotgan investitsiyalar oqimi asosiy resurs boʻlib, 
uzoq muddatli innovatsion strategiyalarni amalga oshirish uchun xizmat qiladi, ayniqsa resurs tejovchi va 
yuqori texnologiyali ishlab chiqarishlarni (masalan, yangi turdagi qurilish materiallarini) joriy etishga qaratilgan 
strategiyalar uchun muhimdir. Shu bilan birga, zararlarning umumiy summasi oʻrtacha yillik -3,48% surʼat bilan 
pasayishining ijobiy tendensiyasi kuzatilmoqda. Biroq, 2024-yilda zararlar 2023-yilga (9,5 mlrd soʻm) nisbatan 
biroz oshib, 10,0 mlrd soʻmga yetdi. Umuman olganda, zarar koʻrishning barqaror pasayishi korxonalarning 
iqtisodiy barqarorligi oʻsishini koʻrsatadi, bu esa xavfli innovatsion loyihalar uchun qulay muhit yaratadi. 
2024-yilda zararlarning biroz oʻsishi yirik investitsiya loyihalarining dastlabki bosqichlari (eski uskunalarni 
foydalanishdan chiqarish, ishga tushirish-sozlash ishlari) bilan bogʻliq boʻlishi mumkin, bu strategik rejalashtirish 
jarayonida hisobga olinishi lozim. Shunday qilib, moliyaviy koʻrsatkichlar Qoraqalpogʻiston qurilish materiallari 
sanoati korxonalari investitsiyalar va daromadlilik oshishi bilan mustahkamlangan oʻsish yoʻlida ekanligini 
tasdiqlaydi. 

X U L O S A  V A  T A K L I F L A R
Olib borilgan tahlillar asosida Qoraqalpogʻiston qurilish materiallari sanoatini innovatsion rivojlantirish 

boʻyicha quyidagi takliflar ilgari suriladi:
-	 xom ashyoviy qaramlikni kamaytirish uchun mahalliy resurs asosida kompozit materiallar va metall 

konstruksiyalar ishlab chiqarishni kengaytirish.
-	 markazdan uzoq hududlarda import oʻrnini bosuvchi kichik modulli ishlab chiqarish quvvatlarini tashkil 

etish.
-	 eksport tarkibini past qoʻshilgan qiymatli mahsulotlardan yuqori texnologik va sertifikatlangan tayyor 

mahsulotlarga oʻtkazish.
-	 ishlab chiqaruvchilar va yirik buyurtmachilar oʻrtasida ilmiy-texnologik aloqalarni mustahkamlash orqali 

mahsulotni bozor ehtiyojiga moslashtirish.
Aynan mana shu yoʻnalishlar boʻyicha yondashuvni shakllantirish orqali mintaqada qurilish materiallari 

sanoatini tizimli ravshda innovatsion rivojlantirish mumkin. 

